2018 во кежлӧ Коми Республикаын шуӧма вайӧдны биару мотора транспорт средствояслысь лыдсӧ 10-12%-ӧдз налӧн ӧтувъя лыдысь

Коми Республикаса Юралысьлысь могъяс недыр олӧмӧ пӧртысь Сергей Гапликов Россияса транспорт министерстволӧн коллегияса ыджыд чукӧртчылӧм бӧрын эскӧдіс, мый кутасны сӧвмӧдны биару ломтас вылын уджалысь автомашина транспорт.

Коми Республикаса Юрнуӧдысь тӧдчӧдіс, мый тайӧ уджсӧ нуӧдӧны Россияса Президент Владимир Путинлӧн тшӧктӧм серти, медым паськыдджыка вӧдитчыны биару ломтас вылын уджалысь транспортӧн. Сергей Гапликов гӧгӧрвоӧдіс, мый лӧсялана планъяс серти, 2016 воын нин закажитасны татшӧм техникасӧ –  биару ломтас вылын уджалысь 50 автобус.
“Ставнас жӧ, биару ломтасӧн ёнджыка вӧдитчӧм могысь Лизингӧвӧй канму транспорт компаниякӧд да мукӧд лизингӧвӧй компаниякӧд ӧтув уджалігӧн 2016-2020 воясын ньӧбасны 400 единица коммунальнӧй транспорт, 380 единица муниципальнӧй ӧтувъя транспорт, сы лыдын муниципалитеткостса маршрутъяс вылӧ 50 комфортабельнӧй автобус да низкопольнӧй сяма автобусъяс. Ӧттшӧтш кӧсйӧны сӧвмӧдны торъя заправитчан станцияяс. Тайӧ ставыс сетас позянлун ёна чинтыны ломтас вылӧ рӧскодсӧ, бурмӧдны да паськӧдны регулярнӧй маршрутъяс олысьяслысь коланлунъяссӧ тӧд вылӧ босьтӧмӧн. Бурмӧдны кутасны кыдзи муниципальнӧй, сідзи и муниципалитетъяс костын перевозкаяс”, – висьталіс Сергей Гапликов.
